
SIUMUT INATSISARTUNI ILAASORTAATITAT 

23. april 2012

Inatsisartut  suleriaasianni  §  37  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppakka:

Peqqinnissaqarfimmi  qaffasissumik  atorfillit  pingasut,  siumoortumik 
akissarsisitsisarsimanerat  qanoq  isilluni  Naalakkersuisoqarfimmit 
arajutsisimaneqarsimava? 

Arajutsisimaneqarsimappat,  piffissaq  qanoq  sivisutigisoq  ingerlareersoq   pisimasoq 
Naalakkersuisunit ilisimaneqalerpa?

Pisimasoq  inatsisilerituunit  kikkunnit  misissorneqarpa  aammalu  misissuineq  qaqugu 
naammassissava?
(Inatsisartunut ilaasortaq Malik Berthelsen, Siumut)

Tunngavilersuut:
Ataasingornermi marts-ip 26-ni tusagasssiorfitsigut nalunaarutigineqartoq aallaavigalugu, qulaani 
apeqqutika nassuiaateqarfigineqarnissaat kissaatigaara.

Taamatuttaaq  siumoortumik  akissarsisitsisoqartarsimanera,  Naalakkersuisoqarfimmit 
ilisimaneqartutut  nakorsat  peqatigiiffiata  aammalu  Droning  Ingrid  Napparsimavissuani 
nakorsaanerit  tusagassiorfitsigut  oqariartuutigisaat  uagutsinnut  paatsuungatitsisoq 
nassuiaatigineqarnissaa kissaatigaara. 

Sulisut  toqqissisimannginnerisa  qaangiunnissaat  tamatta  kissaatigigatsigu,  taamanikkullu 
neriorsuutigineqarmat  pisoq  sap.  ak.  ingerlanerani  naammassineqarumaartoq,   suli 
naammassinngimmat paaserusunnarsivoq qaqugu naammassinissaa? 

